
Tunivia Uplua: 
Mai 2008 

Atuliqvia Uplua: 
Aipuru 25, 
2008 

Havalgit Havakviit: 
Aapisia Kiinauyaliqiyi Atania 

Tiliugut Nappaa: 
803-3 

Taiguat: 
Munagini Akiliqtugat 

Tiliugut Atia: 
MANILIQUTIT NAUNAIYAQNI –PIVIKHAI 
AKILIQTUGUTIT  

 

1. MALIGAIT 
Tapkuat atuqpaktut akiliqtutit maligait piqaqviuvaktut titigaqhimayut tapkunani  Inuit 
Timigiyai Titigaqhimayut tapkuatluniit Nunavut Nanminilgit Titiqat tapkuanguyut 20 
tatqiqhiutmi uplut, piplugittauq, piyut 30 tatqiqhiutmi uplut ahiinut pitaqviuyunut. Una 
kititauyuq taphumanga kinguliqpauyumi upluanut kivgaqtut piyuanianut 
atuqtaunianutluniit hunatagat tamnaluniit, uplua piyauninik akiliqtakhaq 
naamaktumiklu tugangayunik naunaipkutat titiqat, kihimiuyuq pilaqtitninut 
tahapkunani piqagutauni taihimayutluniit hivuagut-ihuaqhihimayut akiliqtutit maligait 
atuqtakhatlu. 
 

2. TILIUGUT 
Tamaita pivikhat akiliqtutit piyuayut timiuyunut piyungnautaitigut tapkuat 
Kiinauyaliqutit Aulatyutai Piquyat piyauyalgit malikhugit tapkuat ukunani maligait. 
 

3. PIQAGUTAI 
 

3.1 Akiliqtutit tunivikha uplut  
Kihimik piyungnaqtitni taihimayutluniit ahiini ukuat tiliugutit, 

3.1.1 Akiliqtutit pitaqviuyunut titiqat tapkunani Inuit Nanminilgit Titigaqviat 
tapkuatluniit Nunavut Nanminilgit Titigaqhimayut hannaiyaqtauniat 
qangiqtitnagu 20 tatqiqhiutmi uplut talvanga kinguliqpamit upluq 
kivgaqtutaunianit atuqtaunia tamnaluniit piyauni hunatagat tamnaluniit, 
uplua pitaqni tapkuat akiliqtakhat naamaktumiklu tugangayunik 
naunaipkutat titiqat.   

3.1.2 Akiliqtutit tamaitnut ahiinut pitaqviuyunut hannaiyagauniat 
qangiqtitnagu 30 tatqiqhiutmi uplut talvanga kinguliqpamit upluanit 
kivgaqtut piyaunia tamnaluniit pitagauni hunat tamnaluniit, uplua 
piyaunia akiligakhaq tapkuatlu naamaktumik tugangayut naunaipkutat 
titiqat. 

3.1.3 Kangiqhivaligiami, tamna 20 tamnalu 30 uplut akiliqtutit maligait 
naunaipkutauyut tamna uplua taphumanga manikhaliugaq tamnaluniit 
tugaqhugu akiliqhiniq titigaq tahapkuat hanayauyut akiliqtutimut 
tapkunanga Kavamatkut kiinauyaliqutinut tuhagakhat havagutit.  
Atuqpiaqnia upluq pitaqvia akiliqtut qanugilaq tikitviunianut 
agyaqvianutluniit pivikha tapkununa titigaqaqvikkut qagitauyakkutluniit 
kiinauyaqaqvikmit kivgaqtut atuqtaunia. 

3.1.4 Hunat agyaqninut atuqhugit Akiligittut Uhinit (F.O.B.) maligait 
piyauyugiyauyut pitaqnit nakuuyumik naamagiyauyutlu tapkunanga 
uhiyunit nanminilgit agyagauniluniit havaktit pinguqtauhimayumit 
F.O.B. pivigiyanit.  

 
3.2 Hugiyaungittut 
 

3.2.1 Kituliqak akiliqtut piyaqangittuq hivuagut pivikha uplua 
titigaqhimaniatigut talvani 3.1 kihimik pikpan: 
a) Una tiliugut titigaqhimakpat pilaqtittikpatluniit ahiagut; 
b) Akiliqhinagiqtunut akikhigiagut atuqtauvaktuq talvanga 

akiliqtakhamin ihumagiyauyuqlu nakuuyuq ihumagiyanga 
tamaitnut qanugitniuyunut; tamnaluniit,  

c) Titigaqhimayut angigutit piyauhimayut talvanga Kiinauyaligiyimit 
Ataniuyumit tiliuqtanitluniit. 

3.2.2 Tamaita kanturagutit ihuaqhihimani piyauyut tapkununga Kavamatkut 
atuqniat taphumunga maligaqmut taihimayunut. Kitutliqak akiliqtutinut 
maligait ahii tapkuat 20 tamnalu 30 uplut kanturagutini angugutinit 
ilalgit, kihimiungittugaluit tapkununga, igluqpait hanalgutitlu 
atuqtuagutit, maniktakhat tunityutitlu angigutai, havaktiuqpiaqtunut 
kivgaqtutit atuqtuagutitlu, angiqtauyalgit taphumanga Minihitauyup 
Tulianit Ataniuyumin.  

3.2.3 Akiliqtutit tahapkuat pitquhitigut utiqtiityutit inungmun 
tamnalu/tamnaluniit nanminilikmun, akiligialgit manikhaliugiaqvikhami 
uplukhani kinguagut angiqtautaqat akiliqtakhaq.   

3.2.4 Tamna pivikha akiliqhiniq pitagiyanut naunaiqhimaniaqtat 
kanturagutinit ihuaqhihimaninit tapkuat Kavamatkut tamnalu havakvinit.  

3.2.5 Manikhauhikhat manikhatlu havaktit tapkuatlu katimayiuyut tapkunani 
Maligaligiyit Katimayit Nunavutmi akiligialgit malikhugit tapkuat 
atuqnilgit kanturagutauyut tapkuatluniit Katitlugit Angigutit maligait.  

3.2.6 Tapkuangugaluaqtitlugit nakataata ilangani 3.1.1 tamnalu 3.1.2 
qulaani, tapkuat akiliqtutit ilautitaungittut tapkunanga atuqtauvaktunit 
20 tamnalu30 uplut pivikhai uplut atugialgitlu malikhugit tapkuat 
maligait kanturagutinut tamnaluniit pinagiklugit talvanga kinguliqmik 
upluanit kivgaqtut atuqnianit tamnaluniit piyaunianit hunat tamnaluniit, 
uplua piyaunia akiliqgakhaq. 

  a)    Uqauhiqnut kipuktaiyut/uqaqtit, Apiqhuiyigalaat Apiqhuiyit, Naalaktiuyut, 
Apiqhuiyini Munaqtit, Inutqutyat apiqhuiyini apiqhuititlugin, Tuquttuligiyit, 
Kamisinauyutlu akiliqtutai tamnaluniit Kamayiuyut Apiqhuiyuni 
kivgaqtutit;  

  b)    Maniktakhat tunityutitu angigutit  
  c)    Maniit tuniyauyagiqtut utiqviuyutlu havamun aulagutauninut 

aaniaqtunutlu akiliqtutit;  
  d)    Nunaqyuat ikaqtaqninut kamayit kivgaqtutit;  
  e)    Inuliqutit Havagutit Akiliqtutit;  
  f)    Akiliqtutit laisanut, piyungnautinut, ahiilu;  
  g)    Amiit niuvgutauni akiliqtutit;  
  h)    Hivayaut, amihuliugutit, titigagutit, fax-kut tuhaumatyutitlu kivgaqtutyit 

atuqtuagutitluniit; 
 i)  Inuqaqviuyut angilgat tiguaqtauhimayut munaginit; 
 j)  Atukigutit angigutit;  
 k)  Kanatami Titigaqaqvit akiliqtutit titiqanutlu uqumaitilagutit; 
  l)   Katimaqyuaqtunut akiliqtutit, ilihagutikhanut atuliugutit, akiligutit 

havaktiuqpiaqtunutlu akiliqtutit/akiligakhat. 
 m)  Inutqutyat piqaqtitiyut hulipkagauniqmun ilitquhitluniit ayuitninut 

tahapkunatut pityutauyunut apiqhuiyinut, unipkaqtunut, qilautmun 
numiqtunut, qiavgaqtunut, qulliqmik ikitytiniqmun ilihaqvikmilu 
ilihainiqmun, ahiilu. 

 n)  Havaktut Qanugilittailini Utiqviuyutlu Katimayiit (WSCC) akiliqtutit, 
akiliqtitautyutit akiligialgitlu  

    
3.2.7 Aulaqniq Kamagiyauniqlu Niuvgutit Atukigutit Qigatayunnuit niuvgutit 

akiliqtakhat taphumunga qigatayunnuamun atuqviuyumun talvani 
hivuaniluniiyt atugaknut titigaqtaqniqmik pivikha uplua 
akittuqtailiyanganik akiligakhat.  

 
3.2.8 Tapkuangugaluaqtitlugit nakataata ilangani 3.1.1 tamnalu 3.1.2 

qulaani, piplugit atuinangittut qanugitnit tamnatut ilainanik akiliqhiyanga 

atuqhugu atulaktuq hivuani akiliqtauniq malikhugit tapkuat FAM Tiliugut 
817-3, Ihuaqhihimayut Hivuani Akiliqhityutit – Atulaktut Aulaqniqmun 
Hivuagut Akiliqtauyagiqtut, piyaulat taphumanga Kiinauyaligiyit 
Ataniuyuq hivuagut kanturagutit hunat  kivgaqtutitluniit piyauninik 
tamaita.  

 
3.2.9 Tapkuat atuqtauvaktut akiliqtutit maligait hunanut kivgaqtutitluniit 

pioyautaqhimayut akiligakhaqaqtaqtutlu apluqtaulat igininaqtunut 
ahiiluniit atauhikaphuklugu pityutauyunut naamagiyainik taphuma 
havalik Minihitauyuq Tukligilaluniit Ataniuyuq titigagutagut 
tukhigaqtaunia talvunga Kiinauyaligiyi Ataniuyumun piyautaqnilu 
titigaqhimayut angigutit talvanga Kiinauyaligiyi Ataniuyumin.   

 
3.3 Utiqtitnit Avatqutyutit Akiliqtutit  

Avatqutyutit akiliqtutit pitaqviuyumun akiliqgutikhanut utiqtitauyalgit 
qilamik ahivaqtiqlugit tapkunanga kinguagut akiliqtutinit maliklugitlu 
tapkuat katitiyit pitquhit.   
 

3.4 Havaginit pivikhainut akiliqtutit tugangayutlu tuhaqhityutit  
3.4.1 Piyagangat inuk taimagangat havakniqmik tapkunani Kavamatkut, 

tamna havaktiugaluap akiliqtutai pivikhat ihuaqhitqigialgit 
atuqtauvaktunut akiliqtutit maligaqnut.  

3.4.2 Tamaqmik inungnut havaktit pigiaqtitiyut akiliqtutinik piyalgit 
atuqpiaqtitninik, hivuani akiliqtuiniahaqniqmik, tapkuat akiliqtutit 
pivikhaqaqtitnit malikhugit tapkuat ukunani tiliugutit.  

 


